
Ավտոկինոթատրոնների Վերաբացման Արձանագրություն 

  

Լոս Անջելես Շրջանի Հանրային Առողջապահության Վարչությունը որդեգրում է փուլային 

մոտեցում ՝գիտության և հանրային առողջապահության փորձագիտական աջակցությամբ՝ թույլ 

տալու որոշ մանրածախ բիզնեսներին անվտանգ վերաբացվել։ Ստորև ներկայացված հատուկ 

պահանջները վերաբերում են ավտոկինոթատրոններին, որոնց թույլատրվում է վերաբացվել 

Առողջապահության Պատասխանատուի Հրամանով։ Նահանգի Հանրային Առողջապահության  

Գրասենյակի կողմից այս բիզնեսների համար սահմանված պայմաններից բացի, 

ավտոկինոթատրոնների բիզնեսները պետք է նաև հետևեն Ավտոկինոթատրոնների համար 

սույն Ստուգաթերթում սահմանված պայմաններին։ 

Խնդրում ենք նկատի ունենալ․ Լրացուցիչ տեղեկությունների և ռեսուրսների հասանելի 

դառնալով պայմանավորված՝ սույն փաստաթուղթը կարող է թարմացվել, այսպիսով՝ անպայման 

կանոնավոր կերպով ստուգեք Լոս Անջելես Շրջանի կայքը 

http://www.ph.lacounty.gov/media/Coronavirus/՝ այս փաստաթղթի թարմացումների մասին 

տեղեկանալու համար։  

Այս ստուգաթերթն ընդգրկում է․ 

(1) Աշխատակիցների առողջությունը պաշտպանելու նպատակով աշխատավայրի 
քաղաքականություններ և գործելակերպ։ 

(2) Ֆիզիկական հեռավորություն ապահովող միջոցառումներ։ 

(3)  Վարակի վերահսկողություն ապահովող միջոցառումներ։ 

(4) Հաղորդակցությունը աշխատակիցների և հանրության հետ։ 

(5) Կարևորագույն ծառայություններին անաչառ հասանելիություն ապահովող 
միջոցառումներ։ 

Նշված հինգ ոլորտները պետք է իրականացվեն, մինչ ձեր հաստատությունը մշակում է 
վերաբացման որևե արձանագրություններ։  

 

Սույն արձանագրությամբ սահմանված բոլոր բիզնեսները պետք է իրականացնեն ստորև 
նշված բոլոր կիրառելի միջոցառումները և պատրաստ լինեն բացատրելու, թե ինչու որևէ 

չիրականացված միջոցառում կիրառելի չէ իրենց բիզնեսի համար։ 

Բիզնեսի անունը՝  

Հաստատության հասցեն՝  

Հրապարակման ամսաթիվը՝ 
 

 

ՆՇՈՒՄ՝ Սույն ուղեցույցում օգտագործված «ավտոմեքենա» բառը նշանակում է՝ 

ավտոմեքենա, ֆուրգոն, փոքր բեռնատար, ավտոֆուրգոն կամ այլ մեքենա, որն 

http://www.ph.lacounty.gov/media/Coronavirus/

օգտագործվում է որպես անձնական փոխադրամիջոց։ Տեղանքում ըստ 

անհրաժեշտության կարող են սահմանափակվել թույլատրվող փոխադրամիջոցների 

տեսակները կամ չափերը։ 

Ա․ ԱՇԽԱՏԱՎԱՅՐՈՒՄ ԿԻՐԱՌՎՈՂ՝ ԱՇԽԱՏԱԿԻՑՆԵՐԻ ԱՌՈՂՋՈՒԹՅԱՆ 
ՊԱՀՊԱՆՄԱՆ ՔԱՂԱՔԱԿԱՆՈՒԹՅՈՒՆՆԵՐՆ ՈՒ ԳՈՐԾԵԼԱԿԵՐՊԸ (ՆՇԵԼ ԲՈԼՈՐԸ, 
ՈՐՈՆՔ ՎԵՐԱԲԵՐՈՒՄ ԵՆ ՀԱՍՏԱՏՈՒԹՅԱՆԸ) 

 Բոլոր նրանց, ովքեր կարող են իրենց աշխատանքային պարտականությունները 
կատարել տնից, հանձնարարվել է այդպես վարվել։  

 Անձնակազմի խոցելի անդամներին (65 տարեկանից բարձր և, քրոնիկական 
հիվանդություններ ունեցող անձինք) հնարավորության դեպքում հանձնարարվում 
է այնպիսի աշխատանք, որ կարելի է կատարել տնից։ 

 Բոլոր աշխատակիցներին ասվել է չներկայանալ աշխատանքի, եթե նրանք 
հիվանդ են, և հետևեն Հանրային Առողջապահության Վարչության ուղեցույցին՝ 
ինքնամեկուսացման համար, եթե այն կիրառելի է։  

 Աշխատանքային գործընթացները հնարավորության սահմաններում 
վերաձևակերպվում են այնպես, որ աշխատակիցների՝ տնից աշխատելու 
հնարավորությունները մեծանան։ 

 Տեղեկացվելով, որ մեկ կամ մի քանի աշխատակիցների թեստի արդյունքը դրական 
է, կամ նրանք ունեն COVID-19-ի ախտանիշների նման ախտանիշներ (հիվանդ), 
գործատուն պետք է տեղում ունենա պատրաստի ծրագիր կամ արձանագրություն, 
որպեսզի «հիվանդ(ներ)ը» մեկուսանան տանը, ինչպես նաև պահանջի, որ բոլոր 
աշխատակիցները, որոնք աշխատավայրում շփվել են «հիվանդի» հետ, 
անմիջապես ինքնակարանտինի ենթարկվեն։ Գործատուի ծրագիրը պետք է 
ներառի COVID-19-ի թեստավորման հասանելիություն կարանտինի մեջ գտնվող 
բոլոր աշխատակիցների համար՝ պարզելու, թե արդյոք աշխատավայրում եղել են 
շփման լրացուցիչ դեպքեր, որոնք կարող են պահանջել COVID-19-ի վերահսկման 
լրացուցիչ միջոցառումներ։  

 Աշխատակիցների կողմից աշխատավայր մուտք գործելուց առաջ իրականացվում 
է ախտանշանների ստուգում: Ստուգումը ներառում է հազի, դժվարացած 
շնչառության և ջերմության, ինչպես նաև՝ աշխատակցի մոտ այդ պահին առկա 
այլ ախտանշանների ստուգումները: Նշված ստուգումներն իրականացվում են 
հեռակա կամ անձամբ՝ աշխատակցի ժամանման պահին: Աշխատավայրում 
հնարավորության դեպքում իրականացվում է ջերմաչափում: 

 Բոլոր աշխատակիցներին, որոնք շփում ունեն հանրության կամ այլ 
աշխատակիցների հետ իրենց հերթափոխ(ներ)ի ընթացքում, առաջարկվում է 
անվճար կտորե դիմակ։ Աշխատակիցները պետք է մշտապես կրեն դիմակները 
աշխատանքային օրվա ամբողջ ընթացքում՝ այլ անձանց հետ շփվելու կամ շփման 
հավանականության պարագայում: Պարտադիր չէ կրել կտորե դիմակ, եթե 
աշխատակիցը գտնվում է միայնակ առանձին աշխատասենյակում կամ պատերով 
մեկուսացված անհատական աշխատանքային տարածքում:  

 Տոմսարկղերը և այլ փոքր, փակ աշխատանքային տարածքները հագեցած են 
օդորակման, օդափոխման և ջեռուցման գործող համակարգերով և ձեռքի 

ախտահանման միջոցների բավարար քանակով։ 

 Աշխատակիցներին հանձնարարվում է ամեն օր լվանալ իրենց դիմակները։  

 Բոլոր աշխատակայանները կամ աշխատանքային տարածքները առանձնացված 
են առնվազն վեց ոտնաչափ հեռավորությամբ։ 

 Տոմսարկղերը, սնվելու համար նախատեսված տարածքները, աշխատակիցների 
ընդմիջման սենյակները, պետքարանները և այլ ընդհանուր տարածքները 
հաճախակի ախտահանվում են հետևյալ ժամանակացույցով․  

 Տոմսարկղ/եր    
_____________________________________________________ 

 Սնվելու համար նախատեսված 
տարածքներ_____________________________ 

 Ընդմիջման 
սենյակներ_____________________________________________ 

 Պետքարաններ ___________________________________________ 

 Այլ    _____________________________________________________ 

 Ընդմիջումները կազմակերպվում են այնպես, որ ընդմիջման սենյակներում 
աշխատակիցները մշտապես կարողանան պահպանել վեց (6) ոտնաչափ 
հեռավորություն։ 

 Աշխատակիցներին արգելվում է ուտել կամ խմել աշխատավայրում որևէ այլ տեղ՝ 
բացի նախատեսված ընդմիջման սենյակներից՝ ապահովելու, որ նրանք 
դիմակները կրեն հետևողականորեն և ճիշտ։ 

    Ախտահանիչներն ու այլ պարագաները աշխատակիցների համար հասանելի են 
հետևյալ վայր(եր)ում՝ 

      ____________________________________________________________________ 

 COVID-19-ի դեմ արդյունավետ ձեռքի ախտահանիչ միջոցը հասանելի է բոլոր 
աշխատակիցներին հետևյալ վայր(եր)ում՝ 

_______________________________________________________________ 

 Աշխատակիցներին թույլ է տրվում հաճախակի ընդմիջում անել՝ ձեռքերը լվանալու 
նպատակով։ 

 Այս արձանագրության կրկնօրինակը բաժանվել է բոլոր աշխատակիցներին։ 

 Յուրաքանչյուր աշխատողի հանձվում են իր սեփական գործիքները, 
սարքավորումներն ու սահմանված աշխատանքային տարածքը։ Ձեռքում պահվող 
իրերի համատեղ կիրառությունը նվազագույնի է հասցվում կամ բացառվում։  

 Աշխատանքային պայմաններից բացի, այս ստուգաթերթում նկարագրված բոլոր 
քաղաքականությունները կիրառվում են  ծառայություն մատուցող անձնակազմի և 
ցանկացած այլ ընկերությունների համար, որոնք ներկա են տարածքում որպես երրորդ 
կողմ։  

 Ընտրովի․ Նկարագրել այլ միջոցառումներ՝  

 



ԼՈՍ ԱՆՋԵԼԵՍ ՇՐՋԱՆԻ ՀԱՆՐԱՅԻՆ ԱՌՈՂՋԱՊԱՀՈՒԹԱՆ 

ՎԱՐՉՈՒԹՅՈՒՆ   

ԱՌՈՂՋԱՊԱՀՈՒԹՅԱՆ ՊԱՏԱՍԽԱՆԱՏՈՒԻ ՀՐԱՄԱՆ 

Բ․ ՖԻԶԻԿԱԿԱՆ ՀԵՌԱՎՈՐՈՒԹՅԱՆ ԱՊԱՀՈՎՄԱՆ ՄԻՋՈՑԱՌՈՒՄՆԵՐ 

 Հնարավորության դեպքում կիրառվում են անկանխիկ և անհպում գործարքների 
համակարգեր։ Նախնական պատվերները և վճարումները կարող են կատարվել 
նախօրոք՝ առցանց կամ հեռախոսով։  

 Մեքենաները պետք է լինեն առնվազն վեց ոտնաչափ հեռավորության վրա։ 
Մեքենաներից դուրս մարդկանց կուտակումներ չեն թույլատրվում։ 
Ավտոկինոթատրոններին նայող կայանատեղերը սահմանափակվում են մեկումեջ 
տեղերով կամ վերաձևակերպվում են՝ ապահովելու համար բավարար հեռավորություն 
մեքենաների միջև։  

 Յուրաքանչյուր մեքենայի մեջ կարող են լինել նույն տան անդամները, ովքեր արդեն իսկ 
մոտիկ շփում են ունեցել միմյանց հետ։ Հաճախորդները պետք է մնան իրենց 
մեքենաներում՝ բացառությամբ այն դեպքերի, երբ օգտվում են պետքարաններից կամ 
վերցնում են ուտելիք։ Հաճախորդները չեն կարող նստել մեքենաներից դուրս, օրինակ՝ 
ավտոկինոթատրոնի ֆիլմը մեքենայի մոտ դիտելու համար։ 

 Ներս մտնող մեքենաներին չի թույլատրվում ունենալ նախատեսված առավելագույն 
ուղևորների քանակից ավել ուղևորներ։ 

 Կտորե դիմակ կրող աշխատակիցները կանգնում են առնվազն վեց ոտնաչափ 
հեռավորության վրա, որպեսզի ուղղորդեն հաճախորդներին դեպի բաց 
կայանատեղերը։ 

 Երեխաների խաղահրապարակները, խնջույքի տարածքները և ֆիլմի ցուցադրումից 
առաջ մեծահասակների հանգստի տարածքները փակ են։  

 Կտորե դիմակ կրող աշխատակիցները կանգնում են սննդի կետերի և պետքարանների 
մուտքերի մոտ՝ միմյանցից և մոտակա հաճախորդներից առնվազն վեց ոտնաչափ 
հեռավորության վրա՝ հավաստիանալու համար, որ հերթերում և հաստատությունների 
ներսում պահպանվում է 6 ոտնաչափ հեռավորությունը։ 

 Սնվելու գործողությունները վերաձևակերպվում են՝ թույլ տալու ֆիզիկական 
հեռավորություն։  

 Հնարավորության դեպքում առաջարկվում է նախապես էլեկտրոնային պատվեր 
անել և վճարել՝ իմանալով պատվերը վերցնելու ժամը։  

 Եթե հաճախորդներին թույլատրվում է պատվիրել և վերցնել պատվերը սննդի 
կետից, ապա նրանց առաջարկվում է ճաշացանկը (փակցված կամ միանգամյա 
օգտագործման թերթիկ)՝ հեշտացնելու պատվիրելու գործընթացը։ Հաճախորդը 
տեղում արված փաթեթավորված պատվերը վերցնում է 15 րոպեի ընթացքում։ 
Պատվերին սպասելիս հաճախորդները չեն կարող հավաքվել սննդի կետի 
տարածքում։ Նրանք կարող են սպասել սննդի կետի տարածքից դուրս՝ 
միմյանցից 6 ոտնաչափ հեռավորության վրա, կամ կարող են վերադառնալ իրենց 
մեքենաները և ապա գալ նշված ժամին՝ վերցնելու իրենց պատվերը։ 

 Եթե հաճախորդները պետք է հերթ կազմեն պատվերը վերցնելու համար, 
ժապավենների կամ այլ գծանշանների միջոցով նշվում է այն սկզբնական վայրը, 
որտեղ հաճախորդները ժամանում են պատվերը վերցնելու համար, և  6 
ոտնաչափ հեռավորության վրա տեղեր՝ հերթին միացող այլ հաճախորդների 
համար։  



ԼՈՍ ԱՆՋԵԼԵՍ ՇՐՋԱՆԻ ՀԱՆՐԱՅԻՆ ԱՌՈՂՋԱՊԱՀՈՒԹԱՆ 

ՎԱՐՉՈՒԹՅՈՒՆ   

 12 տարեկանից ցածր երեխաներին չի թույլատրվում մենակ այցելել սննդի կետի 
տարածք կամ պետքարան։ 

 Սննդի պատվերները վերցնելիս մեքենայում երկու մեծահասակից բացի այլ անձի 
ներկայություն չի թույլատրվում։ Եթե մեկ մեծահասակ վերցնում է պատվերը, 
նրա հետ կարող է լինել մեկ երեխա։ 

 Ցուցադրումի ավարտից առնվազն 30 րոպե առաջ սննդի կետերը 
դադարում են նոր պատվերներ վերցնել։  

 Պետքարանները վերաձևակերպվում են և մարդկանց ներկայությունը 
սահմանափակվում է այնպես, որ հնարավոր լինի մշտապես պահպանել 
միմյանցից 6 ոտնաչափ հեռավորություն։ 6 ոտնաչափ հեռավորության 
պահանջը վերաբերում է բոլոր դեպքերին, բացառությամբ այն դեպքերի, երբ 
օգնության կարիք ունեցող անձանց (օրինակ՝ երեխաներին և 
հաշմանդամություն ունեցող անձանց) ուղեկցում են իրենց տան անդամները։   

 Եթե հաճախորդները պետք է հերթ կազմեն պետքարան մտնելու համար, 
ժապավեններով կամ այլ գծանշաններով նշվում է այն տեղը, որտեղից ժամանող 
հաճախորդը պետք է սկսի հերթը, և 6 ոտնաչափ հեռավորությամբ տեղեր՝ հերթին 
միացող այլ հաճախորդների համար։  

 Աշխատակիցներին ցուցված է պահպանել առնվազն 6 ոտնաչափ հեռավորություն 
հաճախորդներից և միմյանցից սնունդ պատվիրելու, պատվերը վերցնելու և վճարման 
տարածքներում։ Աշխատակիցները կարող են անհրաժեշտության դեպքում մեկ 
ակնթարթով մոտենալ՝ վճարումը ստանալու, ապրանք կամ ծառայություն մատուցելու, 
կամ այլ անհրաժեշտությունների դեպքում։ 

 Կրկնակի ցուցադրությունները բացառված են և ցուցադրման ժամանակը 
սահմանափակ է կամ ցուցադրությունը մաս առ մաս է՝ ընդմիջումներից և 
ցուցադրությունների միջև եղած ժամանակահատվածում կուտակումներից 
խուսափելու նպատակով։ 

 Նշանակվում են բավարար քանակով անվտանգության աշխատակիցներ և/կամ 
անձնակազմ, ում հանձնարարվում է ապահովել, որ աշխատակիցները և 
հաճախորդները պահպանեն բոլոր պահանջները։ 

Գ․ ՎԱՐԱԿԻ ՎԵՐԱՀՍԿՄԱՆ ՄԻՋՈՑԱՌՈՒՄՆԵՐ 

 Տոմսարկղերում, սննդի կետերի տարածքում և պետքարաններում օդորակման, 
օդափոխման և ջեռուցման համակարգերը լավ և աշխատող վիճակում են։ 
Օդափոխությունը կատարվում է առավելագույն մակարդակով։  

 Թղթե տոմսերը կարող են ընդունվել աշխատակազմի անդամի կողմից, ով գտնվում է 
տոմսարկղի ներսում, կրում է դիմակ և միանգամյա օգտագործման ձեռնոցներ և 
պաշտպանված է համապատասխան պատնեշով։ Էլեկտրոնային տոմսերը կամ 
անդորրագրերը կարող են սկանավորվել տոմսարկղում գտնվող և վերոնշյալ ձևով 
պաշտպանված աշխատակցի կողմից կամ բացօթյա տարածքում գտնվող աշխատակցի 
կողմից, ով կրում է կտորե դիմակ և միանգամյա օգտագործման ձեռնոցներ։   

 Պետքարաններում, սննդի պատվերները վերցնելու և վճարման տարածքներում 
այն իրերն ու մակերեսները (օրինակ՝ վաճառասեղաններ, դռան բռնակներ կամ 
այլ բռնակներ, կրեդիտային քարտերի սկաներներ), որոնց հաճախ են դիպչում, 

ախտահանվում են ամեն ժամ աշխատանքային ժամերի ընթացքում՝ Շրջակա 
Միջավայրի Պաշտպանության Գործակալության կողմից հաստատված 
ախտահանիչ միջոցներով։ 

 Աշխատանքային տարածքները և ամբողջ հաստատությունը մաքրվում է 
առնվազն ամեն օր, իսկ պետքարաններն ու հաճախակի դիպչող 
տարածքները/իրերը մաքրվում են ավելի հաճախ։ 

 Հաճախորդներին ցուցվում է մեքենայից դուրս գալու դեպքում կրել կտորե դիմակ։ 
Սա վերաբերում է բոլոր մեծահասակներին և 2 տարեկանից բարձր երեխաներին։ 
Այս պահանջը չի վերաբերում միայն 2 տարեկանից ցածր երեխաներին և քրոնիկ 
շնչառական խնդիրներ կամ առողջական այլ խնդիրներ ունեցող անձանց, որոնց 
համար դիմակ կրելը վտանգավոր է։   

 Երեխաների հետ տարածք ժամանող հաճախորդները պետք է ապահովեն, որ 
երեխաները առանց ուղեկցության դուրս չգան մեքենաներից։ Եթե երեխան պետք է 
գնա պետքարան կամ միանա սննդի տարածքում գտնվող մեծահասակին, 
ուղեկցող մեծահասակը պետք է ապահովի, որ երեխան նրա մոտ մնա, չդիպչի այլ 
անձանց կամ իրեն չպատկանող իրի, և կրի դիմակ, եթե նրա տարիքը դա թույլ է 
տալիս։  

 Սննդի պատրաստմանը մասնակցող աշխատակիցները լվանում են ձեռքերը մինչև 
արմունկները՝ օճառով և տաք ջրով առնվազն 20 վարկյան տևողությամբ՝ 
աշխատավայր ժամանելուց հետո, պետքարանից օգտվելուց հետո, ուտելուց առաջ 
և հետո, հաճախակի իրենց հերթափոխի ընթացքում և ինչպես նշված է 
Կալիֆորնիայի Մանրածախ Սննդի Օրենսգրքի 113953.3 բաժնում։ 
Աշխատակցներին ցուցված է խուսափել աչքերին, քթին կամ բերանին դիպչելուց։ 
Ձեռնոցների օգտագործումը հարմար է որպես լրացուցիչ գործիք, սակայն 
ձեռնոցների օգտագործումը չի փոխարինում ձեռքերը լվանալու և ձեռքերի 
հիգինենան պահպանելու անհրաժեշտությունը։ 

 Ձեռքի ախտահանիչ միջոցները, անձեռոցիկներն ու աղբամանները հասանելի 
են հաճախորդներին հաստատության մուտքի մոտ կամ մոտակայքում։ 

 Վճարման բոլոր պորտալները, գրիչներն ու ստիլուսները ախտահանվում են 
տարբեր անձանց կողմից յուրաքանչյուր օգտագործումից հետո։ 

 Ընտրովի․ նկարագրել վարակի վերահսկման այլ միջոցառումներ՝ 

 

 

Գ․ ՀԱՆՐՈՒԹՅԱՆԸ ՎԵՐԱԲԵՐՈՂ ՄԻՋՈՑԱՌՈՒՄՆԵՐ 

 Հաստատությունը առցանց (կայքերի, սոցիալական լրատվամիջոցների միջոցով և 
այլն) ցուցումներ է տալիս հաճախորդներին, թե ինչպես գնել տոմսեր առցանց, 
ինչպես նաև այն մեթոդների վերաբերյալ, որոնցով կարելի է ապացուցել գնումը 
տեղում։ 

 Հաստատությունը առցանց (կայքերի, սոցիալական լրատվամիջոցների միջոցով և 
այլն) հստակ տեղեկատվություն է տրամադրում բացման ժամերի, դիմակ կրելու 



ԼՈՍ ԱՆՋԵԼԵՍ ՇՐՋԱՆԻ ՀԱՆՐԱՅԻՆ ԱՌՈՂՋԱՊԱՀՈՒԹԱՆ 

ՎԱՐՉՈՒԹՅՈՒՆ   

ԱՌՈՂՋԱՊԱՀՈՒԹՅԱՆ ՊԱՏԱՍԽԱՆԱՏՈՒԻ ՀՐԱՄԱՆ 

անհրաժեշտության, ինչպես նաև նախապես պատվիրելու, նախապես վճարելու, 
պատվիրված պարագաները վերցնելու և/կամ առաքելու և այլ հարցերի 
վերաբերյալ։ Այս արձանագրության կրկնօրինակը փակցված է հաստատության 
բոլոր հանրային մուտքերի մոտ։  

 Տարածքի մուտքի մոտ և բոլոր այն վայրերում, որտեղ հաճախորդները հերթ են 
կանգնում, կա տեսանելի ցուցանակ, որը տեղեկացնում է հաճախորդներին 
ֆիզիկական հեռավորության և վարակի վերահսկման վերաբերյալ պահանջների 
մասին։ Դրանց շարքում են՝ 

 Մեքենաներից դուրս հավաքների կամ դիտումների արգելք; 

 Սննդի կետից նախապես պատվիրելու հնարավորություն; 

 Սննդի կետեր կամ պետքարաններ այցելելիս կտորե դիմակ կրելու պահանջ; 

 Մեծահասակների կողմից երեխաների վերահսկողության պահանջ; 

 Աշխատակիցների վերոհիշյալ ցուցումների հարգալից կատարում։ 

 Էկրանի վրա ցուցադրությունից առաջ հայտարարություն է արվում՝ ամրապնդելու 
հաճախորդների՝ ֆիզիկական հեռավորության և վարակի վերահսկման 
պահանջների վերաբերյալ տեղեկացվածությունը, ինչպես նշված է վերևում։ 

 Սննդի կետերի մոտ տեղում պատվիրել ցանկացող հաճախորդներին հասանելի է 
այն ապրանքների ճաշացանկը, որոնք կարելի է գնել։ 

Դ․ ԿԱՐԵՎՈՐԱԳՈԻՅՆ ԾԱՌԱՅՈՒԹՅՈՒՆՆԵՐԻՆ ԱՆԱՉԱՌ ՀԱՍԱՆԵԼԻՈՒԹՅՈԻՆ 
ԱՊԱՀՈՎՈՂ ՄԻՋՈՑԱՌՈՒՄՆԵՐ 

 Առաջնահերթություն է տրվել հաճախորդների/գնորդների համար կարևոր 
ծառայություներին։ 

 Այն գործարքները կամ ծառայությունները, որոնք կարող են առաջարկվել հեռակա, 
կատարվում են առցանց։ 

 Ձեռնարկվում են միջոցառումներ՝ ապրանքների և ծառայությունների հասանելիություն 
ապահովելու այն հաճախորդների համար, որոնք ունեն սահմանափակ տեղաշարժման  
հնարավորություն և/կամ հանրային տարածքներում գտնվում են բարձր ռիսկի տակ։ 

 

Վերոհիշյալ միջոցառումներում չներառված ցանկացած լրացուցիչ միջոցառում պետք է 
նշվի առանձին էջերի վրա, որոնք բիզնեսի սեփականատերը պետք է կցի այս 

փաստաթղթին։ 

 

 

Այս արձանագրության մասին ցանկացած հարցի կամ մեկնաբանության համար 
կարող եք կապվել հետևյալ անձի հետ՝ 

 

Բիզնեսի 
կոնտակտային 

 Հեռախոսահամար՝  



ԼՈՍ ԱՆՋԵԼԵՍ ՇՐՋԱՆԻ ՀԱՆՐԱՅԻՆ ԱՌՈՂՋԱՊԱՀՈՒԹԱՆ 

ՎԱՐՉՈՒԹՅՈՒՆ   

անձի անուն՝ 

    

Վերջին 
վերանայման 
ամսաթիվ՝ 

  
 

 


	(1) Աշխատակիցների առողջությունը պաշտպանելու նպատակով աշխատավայրի քաղաքականություններ և գործելակերպ։
	(2) Ֆիզիկական հեռավորություն ապահովող միջոցառումներ։
	(3)  Վարակի վերահսկողություն ապահովող միջոցառումներ։
	(4) Հաղորդակցությունը աշխատակիցների և հանրության հետ։
	(5) Կարևորագույն ծառայություններին անաչառ հասանելիություն ապահովող միջոցառումներ։
	Նշված հինգ ոլորտները պետք է իրականացվեն, մինչ ձեր հաստատությունը մշակում է վերաբացման որևե արձանագրություններ։
	Սույն արձանագրությամբ սահմանված բոլոր բիզնեսները պետք է իրականացնեն ստորև նշված բոլոր կիրառելի միջոցառումները և պատրաստ լինեն բացատրելու, թե ինչու որևէ չիրականացված միջոցառում կիրառելի չէ իրենց բիզնեսի համար։
	Վերոհիշյալ միջոցառումներում չներառված ցանկացած լրացուցիչ միջոցառում պետք է նշվի առանձին էջերի վրա, որոնք բիզնեսի սեփականատերը պետք է կցի այս փաստաթղթին։

